
TADBIRKORLIK 
SUBYEKTLARINING 

INNOVATSION LOYIHALARINI 
MOLIYALASHTIRISHNI 

QO‘LLAB-QUVVATLASH 
MEXANIZMINI 

TAKOMILLASHTIRISH
Jubanova Bayramgul Aymuratovna

PhD, TATU Nukus filiali, “Multimediya texnologiyalari” kafedrasi

Annotatsiya: Maqolada tadbirkorlikni rivojlantirish imkoniyatlari qarab chiqilgan. Bunda mamlakatimizda tadbirkorlikni 
rivojlantirish va innovatsion loyihalarni moliyalashtirishda amalga oshirilayotgan iqtisodiy islohotlarning eng asosiy yo‘na
lishlariga qaratilgan tarkibiy o‘zgarishlarni amalga oshirish va davlat dasturlarini amalga oshirishda ko‘maklashish masa
lalari o‘z ifodasini topgan. Innovatsion loyihalarning samaradorligini oshirish va ularni takomillashtirishdagi muammolari 
hamda kelajakdagi istiqbollari aniqlab olindi. Innovatsion loyihalarni moliyalashtirishda rivojlangan xorijiy mamlakatlar 
tajribasi o‘rganildi.

Kalit so‘zlar: tadbirkorlik, raqobat muhiti, innovatsiya, investitsiya loyihasi, innovatsion faoliyatni boshqarish. 
Abstract: The article examines the possibilities of entrepreneurship development. In this, the issues of implementing 
structural changes aimed at the most basic directions of the economic reforms implemented in our country in the deve- 
lopment of entrepreneurship and financing of innovative projects, and assistance in the implementation of state programs 
are expressed. The problems of increasing the efficiency of innovative projects and their improvement, as well as their 
future prospects, were identified. The experience of developed foreign countries in financing innovative projects was 
studied.

Key words: entrepreneurship, competitive environment, innovation, investment project, management of innovative activity. 
Аннотация: В статье рассматриваются возможности развития предпринимательства. При этом выражаются 
вопросы реализации структурных изменений, направленных на самые основные направления реализуемых в 
нашей стране экономических реформ в области развития предпринимательства и финансирования инноваци-
онных проектов, содействия реализации государственных программ. Обозначены проблемы повышения эффек-
тивности инновационных проектов и их совершенствования, а также их перспективы на будущее. Изучен опыт 
развитых зарубежных стран по финансированию инновационных проектов.

Ключевые слова: предпринимательство, конкурентная среда, инновации, инвестиционный проект, управление 
инновационной деятельностью. 

K I R I S H
So‘nggi yillarda respublika iqtisodiyoti tarmoqlari va ijtimoiy sohani innovatsion rivojlantirish, ayniqsa, 

tadbirkorlik faoliyatini har tomonlama qo‘llab-quvvatlash borasida amaldagi moliyalash mexanizmini takomil-
lashtirish katta ahamiyatga ega. Mazkur mexanizmdan samarali foydalanish hisobiga mamlakatimizda faoliyat 
yurituvchi kichik biznes subyektlarining soni oshmoqda. Bu mamlakatimizning jahon bozorlaridagi raqobatbar-
doshlik imkoniyatlarini kuchaytirishga va mavqeyini oshirishga xizmat qiladi. Mamlakatdagi ijtimoiy-iqtisodiy 
hayotni innovatsion loyihalarsiz rivojlantirish qiyin, ularni moliyalashtirishda tijorat banklarining roli muhim 
ahamiyat kasb etadi. Sababi tijorat banklari innovatsion loyiha ishlab chiqaruvchi hamda xizmat ko‘rsatuvchi 
korxonalarni kredit mablag‘lari bilan ta’minlab, mamlakatimizda innovatsion loyihalarni moliyalashtirishda 
asosiy pog‘ona vazifasini bajaradi va shu orqali jamiyatda umumiy makroiqtisodiy barqarorlikni ta’minlashga 
o‘z hissasini qo‘shadi. Iqtisodiyotni modernizatsiyalash jarayonida kichik biznes va xususiy tadbirkorlik subyekt
lari faoliyatinining rivojlanishini qo‘llab-quvvatlash muhim o‘rin tutadi. Kichik biznes va xususiy tadbirkorlikni 
rivojlantirishda muhim omil ushbu sohani moliyalashtirish muammosi hisoblanadi. Mazkur muammoni ijobiy hal 
etish orqali kichik biznes va xususiy tadbirkorlik subyektlarining mamlakat iqtisodiyotini barqaror rivojlantirish-
dagi o‘rni orttiriladi.

Innovatsion faoliyat yangi iqtisodiy natijalarni belgilaydigan texnik-texnologik, tashkiliy-iqtisodiy va ijti-
moiy-iqtisodiy xarakterdagi yangiliklarni joriy etishning tizimli jarayoni bo‘lib, globallashuv natijasida yuzaga 
kelgan shiddatli raqobat orqali o‘z roli va ahamiyati ortishiga olib kelmoqda. Bunda innovatsiya deb tan olish 
mumkin bo‘lgan mezon-samaradorlikning o‘sishi, mahsulotlarning raqobatbardoshligini va yashash sifatini 
oshirishdan iborat. Innovatsion faoliyatni moliyalashtirishning asosiy (ichki) manbayi bu xo‘jalik yurituvchi sub-
yektning foydasi hisoblanadi. Xo‘jalik yurituvchi subyektlar innovatsion faoliyatni tashkil etishda tashqi man-
balar, xususan, innovatsion loyihalar hisobidan, venchur va kraudfanding usulidan moliyalashtirilmoqda. Yirik 
va ko‘p mablag‘lar talab qilmaydigan, moddiy resurslarning nisbatan qisqa muddat mobaynida o‘sish sur’atini 
kafolatlovchi kichik biznes va xususiy tadbirkorlik subyektlarining iqtisodiyotdagi bandlik muammosini nisbatan 
tez va ortiqcha sarf-xarajatlarsiz ta’minlash, ichki bozorni moliyaviy resurslar chegaralangan sharoitda iste’mol 
mollari bilan to‘ldirishda muhim ahamiyat kasb etadi. Kichik biznes subyektlarining muvaffaqiyatli rivojlanishi 
ko‘p jihatdan xususiy tadbirkorlarning uzoq va nisbatan qisqa muddatlarda talab etiladigan moliyaviy resurslar 
bilan ta’minlanganlik darajasiga bog‘liq. Shuningdek, jamiyatda ijtimoiy barqarorlikning tadbirkorlik subyektlari 
faoliyatini har tomonlama qo‘llab-quvvatlash, shakllantirish, iqtisodiy jihatdan faol bo‘lgan aholi ulushini o‘stirish, 
innovatsion texnologiyalarni amaliyotga joriy etish, sog‘lom raqobat muhitini shakllantirish, iqtisodiyotning turli 
sektorlari o‘rtasidagi o‘zaro aloqalarni mustahkamlash, mamlakat yalpi ichki mahsuloti o‘sishini ta’minlashning 
muhim va asosiy omilidir. Kichik biznes va xususiy tadbirkorlikning iqtisodiyotdagi o‘rni, nafaqat son jihatdan, 
balki vazifa jihatidan ham kattadir. Buni biz bozor konyunkturasining rivojlanishi, talab va taklif muvozanati 
oshishi, raqobat muhiti shakllanishida ko‘rishimiz mumkin. Shuningdek, tadbirkorlikning ijtimoiy ahamiyati ham 
katta. Buni quyidagilarda ko‘rishimiz mumkin: – tadbirkorlik subyektlari mustaqil ravishda o‘z ijtimoiy-iqtisodiy 
ahvolini yaxshilashdan tashqari, yollanma ishchilarning yashash darajasini ko‘tarish imkoniga ega bo‘ladi; – tad-
birkorlik, nafaqat ish bilan bandlik, balki shaxsning ichki imkoniyatlari ochilishi uchun ham imkoniyat yaratadi; 
– tadbirkorlik ishsizlik darajasini qisqartirish va mamlakatning ijtimoiy muammolarini bartaraf etish imkoniga 
ega; – mamlakatning eng chekka hududlarida ham infratuzilma rivojlanishiga hissa qo‘sha oladi.

Hozirgi vaqtda iqtisodiy rivojlangan davlatlarda kichik biznesni to‘g‘ridan to‘g‘ri moliyaviy qo‘llab-quvvatlash 
usullariga nisbatan bilvosita qo‘llab-quvvatlash usullaridan ko‘proq foydalanilmoqda. Tadbirkorlikning innovat-
sion loyihalarini davlat tomonidan qo‘llab-quvvatlashning eng samarali shakllaridan biri va bank kreditlarini 
kichik biznesga jalb etishni oshirishga imkoniyat yaratadigan kafolat berish shakli hisoblanadi. Aksariyat mam-
lakatlarda muvaffaqiyatli faoliyat yuritib kelayotgan kafolat fondlari kichik va o‘rta korxonalarga kredit olishi 
uchun ta’minot taqdim etib, bank va boshqa kredit resurslaridan faol foydalanishga sharoit yaratib kelmoqda. 
Bu tajriba kichik biznesning amaldagi subyektlarini nafaqat qo‘llab-quvvatlamoqda, balki yangi korxonalarning 
paydo bo‘lishini rag‘batlantirmoqda. Shu yo‘l bilan tadbirkorlar o‘zlariga zarur moliyaviy mablag‘larni qulay 
shartlarda jalb qiladi va tijorat banklari uchun kreditning qaytarilish riski sezilarli darajada kamaytiriladi. Kichik 
biznes va xususiy tadbirkorlik subyektlarining moliyaviy resurslardan foydalanish imkoniyatini oshirish uchun 
moliya bozorini yanada liberalizatsiyalash, ularga xizmat ko‘rsatuvchi moliyaviy infrastrukturaning yanada tako-
millashtirilishi kichik biznes subyektlarini moliyaviy resurslar bilan ta’minlanganlik darajasi oshishiga xizmat 
qiladi. Kichik biznes subyektlarining iqtisodiy faoliyatini kreditlash tartiblarini soddalashtirish pirovard natijada 
investitsion faoliyatni amalga oshirish uchun zarur moliyaviy resurslar taqchilligi, shuningdek, aylanma mab-
lag‘larning yetishmovchiligi kabi muammolarni ijobiy hal etishga yordam qiladi. Fikrimizcha, kichik biznes sub-
yektlari uchun mo‘ljallangan yangi kredit turlarini ishlab chiqish, kredit olish tartiblarini soddalashtirish, kichik 
biznes subyektlarining to‘lov layoqatini baholash uslubiyotini takomillashtirish, shu bilan birga hududlarda 
amalga oshirilayotgan davlat dasturlarida banklarning ko‘proq va kengroq ko‘lamlarda qatnashuvini ta’minlash, 
kichik biznes subyektlariga olingan kreditlar bo‘yicha to‘lanadigan foiz stavkalarini kompensatsiyalash, kafo-
latlash mexanizmi yo‘lga qo‘yilishi oxir oqibatda kichik biznesni qo‘llab-quvvatlashga imkoniyat yaratib beradi. 
Kichik biznes subyektlarining innovatsion loyihalarini moliyalashtirishni qo‘llab-quvvatlashning moliyaviy-kredit-
lashtirish mexanizmi takomillashtirilishi kichik biznesning taraqqiyotini rag‘batlantirish uchun mustahkam asos 
bo‘ladi.

M A V Z U G A  O I D  A D A B I Y O T L A R  T A H L I L I
Kichik biznesni tashkil etish, rivojlantirish va boshqarish: darslik. G. L. Bagiyeva, V. Y. Burova (2020) kabi 

tadqiqotchilar tomonidan olib borilgan  [1]. Inqirozga qarshi boshqaruvda innovatsion mexanizm korxonalar 
faoliyatini takomillashtirishda innovatsion dastaklarning samarasini aks ettirib beradi. Balabanov I. L. (2001) [2] 
asarlarida ko‘rib chiqilgan. Tadbirkorlik asoslari, Kichik biznes amaliyoti Borisov A. B (2000) tomonidan tahlil 
qilingan [3]. Moliya tizimi: iqtisodiy mazmuni va yuk tashish mexanizmlari Zeynelgabdin, A. B (2005) [4]; kengayib 
borayotgan sug‘urta bozorida tadbirkorlikning raqobatbardoshligi Gimush R.  I., Matmurodov F. M. (2006)  [5]; 
xarajat yondashuviga asoslangan korxona raqobatbardoshligini boshqarishning innovatsion mexanizmi Dav-
idenko P.  L. (2017)  [6] asarlarida o‘rganilgan. Iqtisodiyotning barqaror sur’atlarda rivojlanish omillaridan biri 

innovatsion loyihalarni moliyalashtirishidir. Ushbu jarayonda aholi ish bilan bandligining oshib borishi va bu 
ko‘rsatkichlarni solishtirma tahlil qilish, shu asosda tegishli tavsiyalar ishlab chiqishi bilan belgilanadi. Tadbir-
korlik faoliyatining rivojlanishi bandlik va daromadlarning o‘sishining asosiy manbayi bo‘lib qolmoqda.

T A D K I K O T  M E T O D O L O G I YA S I
Tadqiqot jarayonida innovatsion loyihalar bilan faoliyat ko‘rsatuvchi korxonalarning mamlakat iqtisodiyo

tidagi o‘rni, rivojlanishi, o‘ziga xos xususiyatlari va unda aholi ish bilan bandligini aniqlash bo‘yicha o‘rganishga 
dialektik va tizimli yondashuv, kompleks baholash usullaridan foydalanildi Ushbu tadqiqot sifatli deb hisobla-
nadi. Bunda mamlakatimizda tadbirkorlikni qo‘llab-quvvatlash va rivojlantirish bo‘yicha amalga oshirilayotgan 
iqtisodiy islohotlarning eng asosiy yo‘nalishlariga qaratilgan tarkibiy o‘zgarishlarni amalga oshirish va davlat 
dasturlarini amalga oshirishda ko‘maklashish masalalarin o‘rganish uchun sifatli usullardan foydalanildi. 

T A H L I L  V A  N A T I J A L A R
Tadbirkorlik subyektlari faoliyatini yanada rivojlantirish va samaradorligini oshirish uchun davlat byudjeti, 

xalqaro moliya institutlari, mahalliy byudjet, tijorat banklari, mikromoliyalash tashkilotlari, xususiy investorlar 
va tadbirkorlik subyektlarining o‘z mablag‘laridan samarali foydalanish muhim hisoblanadi. Tadbirkorlik sub-
yektlarining ushbu tarzda qo‘llab-quvvatlanishi pirovard natijada ularning raqobatbardoshligi oshirilishi, texnik 
va texnologik bazasi yangilanishi, ishlab chiqariladigan mahsulotlar tannarxini kamaytirish va diversifikatsiya 
qilish, mehnat unumdorligi, foyda va rentabellik darajasi oshishiga erishiladi. Fikrimizcha, tadbirkorlik faoli-
yatini samarali moliyalashtirish mexanizmini ishlab chiqish va ularni rag‘batlantirish maqsadida quyidagi 
chora-tadbirlarni amalga oshirish maqsadga muvofiq: iqtisodiy barqaror o‘sishning uzoq muddatli sur’atlari 
va iqtisodiy muvozanatni ta’minlashga xizmat qiluvchi mahalliy dasturlarni ishlab chiqish; iqtisodiyotni diversi-
fikatsiyalash, ichki va tashqi bozorlarda talab yuqori bo‘lgan raqobatbardosh mahsulotlar ishlab chiqarilishiga 
yo‘naltirilgan soha va tarmoqlarni texnik va texnologiya jihatdan qayta jihozlashni amalga oshirish; qishloq 
joylarda ijtimoiy-iqtisodiy ishlab chiqarish infratuzilmasini har tomonlama qo‘llab-quvvatlashga qaratilgan uzoq 
muddatli, o‘zaro chuqur bog‘langan chora-tadbirlar kompleksini amalga oshirish; aholining ish bilan bandligini 
tizimli ta’minlash, kichik tadbirkorlar manfaatidan kelib chiqib banklar tizimini yanada takomillashtirish, aholi 
va tadbirkorlik xo‘jaliklarining bo‘sh mablag‘larini tijorat banklardagi depozitlarga jalb qilinishini rag‘batlantirish; 
yangi o‘rta sinf vakillari – mulkdorlar, tadbirkor va ishbilarmon subyektlar manfaatlarini himoyalashni kuchayti-
rish. Xulosa o‘rnida aytish mumkinki, mamlakatni innovatsion rivojlantirishning uzoq muddatli ssenariylari aso-
sida ustuvor soha va tarmoqlarni ilm-fan yutuqlari va innovatsiyalar asosida rivojlantirish strategiyalarini ishlab 
chiqish, hududlarning intellektual va texnologik salohiyatini oshirish, ilmiy va innovatsion faoliyatni rivojlantirish-
ning zamonaviy infratuzilmasini shakllantirish, innovatsion loyihalarni amalga oshirishda investitsiyalarni keng 
jalb etish, xususiy sektor faolligini oshirish va venchurga asoslangan moliyalashtirishni rivojlantirish, innovat-
sion ishlanmalar asosida amalga oshiriladigan loyihalarning moliyaviy, iqtisodiy va texnik ekspertizasini o‘tka-
zish va intellektual mulk obyektlarini tatbiq etish uchun zarur sharoitlarni ta’minlash, iqtisodiyotning real sek-
tori va ishlab chiqarish tarmoqlarining ilmiy ishlanma va innovatsiyalarga bo‘lgan ehtiyojlarini aniqlash hamda 
tarmoq ilmiy-tadqiqotlarni rivojlantirish asosida ilm-fan va ishlab chiqarish integratsiyasini mustahkamlash, 
yangi ishlanmalarni tijoratlashtirish va ishlab chiqishga joriy etish, startap loyihalarini amalga oshirish, intel-
lektual mulk qatnashadigan yangi tashkilotlarni shakllantirish va ratsionalizatorlik faoliyatini rivojlantirish uchun 
zarur shart-sharoit yaratish, innovatsiyalar va texnologiyalar transferi bo‘yicha chora-tadbirlarni amalga oshirish 
ishlari olib borilmoqda.

